
RAKKOMANDAZZJONI TAL-KUNSILL dwar il-politika ekonomika, socjali,
tal-impjieqi, strutturali u bagitarja ta' Cipru

Id-delegazzjonijiet isibu mehmuz 1-abbozz ta' Rakkomandazzjoni tal-Kunsill imsemmi hawn fuq,

kif rivedut u magbul minn diversi kumitati tal-Kunsill u ffinalizzat mill-Kumitat Ekonomiku u

Finanzjarju, ibbazat fuq il-Proposta tal-Kummissjoni COM(2026) 213 final.

RAKKOMANDAZZJONI TAL-KUNSILL

dwar il-politika ekonomika, soéjali, tal-impjiegi, strutturali u bagitarja ta' Cipru

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari 1-

Artikolu 121(2) u 1-Artikolu 148(4) tieghu,

Wara li kkunsidra r-Regolament (UE) 2024/1263 tal-Parlament Ewropew u tal-Kunsill tad-
29 ta' April 2024 dwar il-koordinazzjoni effettiva tal-politiki ekonomici u dwar is-sorveljanza

bagitarja multilaterali u li jhassar ir-Regolament tal-Kunsill (KE) Nru 1466/97!, u b'mod partikolari
1-Artikolu 3(3) tieghu,

Wara li kkunsidra r-rakkomandazzjoni tal-Kummissjoni Ewropea,
Wara li kkunsidra r-rizoluzzjonijiet tal-Parlament Ewropew,

Wara li kkunsidra 1-konkluzjonijiet tal-Kunsill Ewropew,

Wara li kkunsidra I-opinjoni tal-Kumitat tal-Impjiegi,

Wara li kkunsidra I-opinjoni tal-Kumitat Ekonomiku u Finanzjarju,
Wara li kkunsidra I-opinjoni tal-Kumitat tal-Protezzjoni Socjali,

Wara li kkunsidra 1-opinjoni tal-Kumitat tal-Politika Ekonomika,

1 Ir-Regolament (UE) 2024/1263 tal-Parlament Ewropew u tal-Kunsill tad-29 ta' April 2024
dwar il-koordinazzjoni effettiva tal-politiki ekonomici u dwar is-sorveljanza bagitarja
multilaterali u li jhassar ir-Regolament tal-Kunsill (KE) Nru 1466/97 (GU L, 2024/1263,
30.4.2024, ELI: http://data.europa.cu/eli/reg/2024/1263/0j).

3)

Ir-Regolament (UE) 2024/1263 jispecifika l-objettivi tal-qafas ta' governanza ekonomika, li
ghandu I-ghan li jippromwovi finanzi pubbli¢i sodi u sostenibbli, tkabbir sostenibbli u
inkluziv u reziljenza permezz ta' riformi u investimenti, kif ukoll li jevita deficits eccessivi
tal-gvern. Ir-Regolament jistipula li 1-Kunsill u I-Kummissjoni jwettqu sorveljanza
multilaterali fil-kuntest tas-Semestru Ewropew f'konformita mal-objettivi u r-rekwiziti
stabbiliti fit-Trattat dwar il-Funzjonament tal-Unjoni Ewropea (TFUE). Is-Semestru
Ewropew jinkludi, b'mod partikolari, il-formulazzjoni u s-sorveljanza tal-implimentazzjoni

tar-rakkomandazzjonijiet specifici ghall-pajjiz.

Fil-25 ta' Novembru 2025, il-Kummissjoni adottat opinjoni dwar I-abbozz ta' pjan bagitarju
tal-2026 ta' Cipru. Fl-istess data, abbazi tar-Regolament (UE) Nru 1176/2011, il-
Kummissjoni adottat ir-Rapport dwar il-Mekkanizmu ta' Twissija tal-2026, 1i fih ma
identifikatx lil Cipru bhala wiehed mill-Istati Membri li ghalih ikun mehtieg riezami fil-
fond. II-Kummissjoni adottat ukoll rakkomandazzjoni ghal rakkomandazzjoni tal-Kunsill
dwar il-politika ekonomika taz-zona tal-euro?, rakkomandazzjoni ghal rakkomandazzjoni
tal-Kunsill dwar il-kapital uman fl-Unjoni Ewropea, u proposta ghar-Rapport Kongunt dwar
1-Impjiegi 2026, 1i janalizza l-implimentazzjoni tal-Linji Gwida dwar 1-Impjiegi u l-prin¢ipji
tal-Pilastru Ewropew tad-Drittijiet So¢jali. II-Kunsill adotta r-Rakkomandazzjoni dwar il-
politika ekonomika taz-zona tal-euro fil-21 ta' April 2026, u r-Rapport Kongunt dwar 1-
Impjiegi u r-Rakkomandazzjoni dwar il-kapital uman fid-9 ta' Marzu 2026.

Fid-29 ta' Jannar 2025, il-Kummissjoni ppubblikat il-Boxxla ghall-Kompetittivita, qafas
strategiku li ghandu I-ghan li jaghti spinta lill-kompetittivita globali tal-UE matul il-hames
snin li gejjin. Din tidentifika t-tliet imperattivi trasformattivi tal-innovazzjoni, id-
dekarbonizzazzjoni u 1-kompetittivita, u s-sigurta bhala pilastri kriti¢i ghat-tkabbir
ekonomiku sostenibbli. Minn mindu giet ippubblikata, il-Boxxla ghall-Kompetittivita
informat il-hidma tas-Semestru Ewropew, li jizgura li 1-politiki ekonomic¢i tal-Istati Membri
jkunu konsistenti mal-objettivi strategici tal-UE, u li jinholoq approc¢¢ unifikat ghall-
governanza ekonomika li jrawwem it-tkabbir sostenibbli, l-innovazzjoni u r-reziljenza

madwar 1-Unjoni.

2

GU C, C/2026/2434, 28.4.2026, ELI: http://data.europa.eu/eli/C/2026/2434/0j.

F1-2026, is-Semestru Ewropew ghall-koordinazzjoni tal-politika ekonomika jkompli
jizviluppa flimkien mal-istadju finali tal-implimentazzjoni tal-Facilita ghall-Irkupru u r-
Reziljenza (RRF)3. Il-pjanijiet ghall-irkupru u r-reziljenza (RRPs), flimkien mal-
finanzjament tal-politika ta' koezjoni, kienu essenzjali ghat-twettiq tal-prijoritajiet ta' politika
taht is-Semestru Ewropew, peress li I-pjanijiet kienu mehtiega biex jigu indirizzati b'mod
effettiv 1-isfidi kollha jew subsett sinifikanti ta' sfidi identifikati fir-rakkomandazzjonijiet
specifici ghall-pajjiz rilevanti mahruga f'¢ikli recenti, u l-programmi ffinanzjati mill-politika
ta' koezjoni Ewropea kienu mehtiega jqisu r-rakkomandazzjonijiet specifici ghall-pajjiz.
Hekk kif I-RRF toqrob lejn tmiem il-hajja taghha, jibga' essenzjali li jigu sostnuti u
zviluppati r-riformi u l-investimenti appoggati u implimentati taht 1-RRF, b'mod partikolari
dawk 1i jikkontribwixxu biex jigu indirizzati 1-isfidi identifikati fir-rakkomandazzjonijiet

specifici ghall-pajjiz.

Fit-3 ta' Gunju 2026, il-Kummissjoni ppubblikat ir-rapport tal-pajjiz tal-2026 ghal Cipru. Fih
gie vvalutat il-progress ta' Cipru fl-indirizzar tar-rakkomandazzjonijiet specifi¢i ghall-pajjiz
tal-2025 u giet evalwata l-implimentazzjoni tal-RRP ta' Cipru. Abbazi ta' din l-analizi, ir-
rapport tal-pajjiz identifika l-aktar sfidi urgenti li qed jiffa¢¢a Cipru. Il-Kummissjoni
evalwat ukoll il-progress li ghamel Cipru fl-implimentazzjoni tal-Pilastru Ewropew tad-
Drittijiet Soc¢jali u fil-kisba tal-miri ewlenin tal-Unjoni dwar 1-impjiegi, il-hiliet u t-tnaqqis
tal-fagar u tal-eskluzjoni so¢jali, kif ukoll il-progress biex jinkisbu I-Ghanijiet ta' Zvilupp

Sostenibbli tan-Nazzjonijiet Uniti.

3

Ir-Regolament (UE) 2021/241 tal-Parlament Ewropew u tal-Kunsill tat-12 ta' Frar 2021 1i
jistabbilixxi 1-Fagilita ghall-Irkupru u r-ReZiljenza (GU L 57, 18.2.2021, p. 17, ELI:
http://data.europa.eu/eli/reg/2021/241/0j).

11125/26 4

ECOFIN 1A/LIFE 4 MT


http://data.europa.eu/eli/reg/2021/241/oj

(6)

(7)

(8)

Fil-21 ta' Jannar 2025, il-Kunsill, fuq il-valutazzjoni u r-rakkomandazzjoni tal-Kummissjoni,
adotta Rakkomandazzjoni li tapprova l-pjan fiskali-strutturali nazzjonali fuq terminu medju
ta' Cipru*. Il-pjan ikopri I-perjodu mill-2025 sal-2028 u jipprezenta aggustament fiskali
mifrux fuq erba' snin. II-Kunsill irrakkomanda r-rati massimi ta' tkabbir li gejjin tan-nefqa
netta: 6,0 % f1-2025, 5,0 % f1-2026, 5,4 % 1-2027, u 4,3 % 1-2028, 1i jikkorrispondu ghar-
rati ta' tkabbir kumulattiv massimi kkalkulati b'referenza ghas-sena bazi tal-2023 ta' 8,9 %

1-2025, 14,3 % 11-2026, 20,5 % 1-2027 u 25,7 % f1-2028.

Il-gwerra ta' aggressjoni tar-Russja kontra 1-Ukrajna u r-riperkussjonijiet taghha
jikkostitwixxu sfida ezistenzjali ghall-Unjoni Ewropea. II-Kummissjoni stiednet lill-Istati
Membri jitolbu l-attivazzjoni tal-klawzola liberatorja nazzjonali tal-Patt ta' Stabbilta u
Tkabbir b'mod koordinat biex jappoggaw l-isforzi tal-UE biex tikseb zieda rapida u
sinifikanti fl-infiq fid-difiza’ u din il-proposta ntlagghet mill-Kunsill Ewropew tas-6 ta'
Marzu 2025. L-Istati Membri xorta jistghu jitolbu I-attivazzjoni tal-klawzola liberatorja
nazzjonali fi kwalunkwe hin sal-2028, jekk jissodisfaw il-kriterji stabbiliti fl-Artikolu 26 tar-
Regolament (UE) 2024/1263.

Fit-30 ta' April 2026, Cipru pprezentat ir-Rapport ta' Progress Annwali taghha tal-2026°
dwar l-aderenza mar-rati massimi ta' tkabbir tan-nefqa netta rakkomandati u 1-
implimentazzjoni ta' riformi u investimentti li jirrispondu ghall-isfidi ewlenin identifikati fir-

rakkomandazzjonijiet specifici ghall-pajjiz tas-Semestru Ewropew.

Ir-Rakkomandazzjoni tal-Kunsill tal-21 ta' Jannar 2025 li tapprova l-pjan fiskali-strutturali
nazzjonali fuq terminu medju ta' Cipru (GU C, C/2025/639, 10.02.2025, ELI:
http://data.europa.eu/eli/C/2025/639/0j).

[I-Komunikazzjoni tal-Kummissjoni, "Nakkomodaw zZieda fin-nefqa fid-difiza fil-Patt ta'
Stabbilta u Tkabbir", Brussell, 19.03.2025, C(2025) 2000 final.

Ir-Rapporti ta' Progress Annwali 2026 huma disponibbli hawn: https://economy-
finance.ec.europa.eu/economic-and-fiscal-governance/stability-and-growth-pact/preventive-
arm/annual-progress-reports_en

(10)

(11)

(12)

It-tkabbir tal-PDG reali f1-2025 kien ta' 3,8 % u l-inflazzjoni tal-HICP kienet ta' 0,8 %. It-
Tbassir tar-Rebbiegha 2026 tal-Kummissjoni jipprojetta li I-PDG reali jikber bi 2,3 % fl-
2026 u bi 2,7 % £1-2027, u l-inflazzjoni tal-HICP ser tkun ta' 3,6 % f1-2026 u 2,2 % f1-2027.

Fuq il-bazi tad-data pprovduta mill-Eurostat’, is-surplus tal-gvern estiz ta' Cipru nagas minn
4,1 % tal-PDG f1-2024 ghal 3,4 % tal-PDG f1-2025. Fuq il-bazi ta' mizuri ta' politika
maghrufa sad-data limitu tat-tbassir, it-Tbassir tar-Rebbiegha 2026 tal-Kummissjoni
jipprojetta surplus ta' 2,1 % tal-PDG {1-2026 u 2,5 % tal-PDG {1-2027. It-tnaqqis fis-surplus
1-2026 jirrifletti prin¢ipalment l-implimentazzjoni tar-riforma generali tat-taxxa fil-bidu tas-
sena. [z-zieda fis-surplus f1-2027 tirrifletti prin¢ipalment dhul oghla mit-taxxa minhabba t-
tmiem tat-tnaqqis tal-VAT fuq l-elettriku u l-oggetti bazi¢i, kif ukoll il-prospettiva generali
ta' tkabbir ahjar.

Fugq il-bazi tal-istimi tal-Kummissjoni, il-pozizzjoni fiskali®, 1i tinkludi n-nefqa ffinanzjata
kemm nazzjonalment kif ukoll mill-UE, kienet espansjonarja, b'1,8 % tal-PDG f1-2025. Hija
pprojettata li tkun espansjonarja, b'0,4 % tal-PDG, f1-2026, u restrittiva b'l,2 % tal-PDG, fl-
2027.

Fuq il-bazi tad-data pprovduta mill-Eurostat?, id-dejn tal-gvern estiz ta' Cipru nagas minn
62,7 % tal-PDG fi tmiem 1-2024 ghal 55,0 % tal-PDG fi tmiem 1-2025. It-tnaqqis fil-
proporzjon tad-dejn f1-2025 jirrifletti prin¢ipalment surplus primarju ta' 4,5 % tal-PDG
flimkien mal-PDG nominali li ged jikber b'rata li hija mghaggla aktar mid-doppju tal-
pagamenti tal-imghax. Fuq il-bazi ta' mizuri ta' politika maghrufa fid-data limitu tat-tbassir,
it-Tbassir tar-Rebbiegha 2026 tal-Kummissjoni jipprojetta li I-proporzjon tad-dejn ghall-
PDG jongos ghal 50,4 % sa tmiem 1-2026 u jkompli jonqos ghal 45,5 % sa tmiem 1-2027. It-
tnaqqis fil-proporzjon tad-dejn f1-2026 u 1-2027 jirrifletti prin¢ipalment surplus primarju ta'
3.3 % tal-PDG f1-2026 u 3,7 % tal-PDG {1-2027. Matul dawn is-sentejn, il-PDG nominali
huwa mistenni wkoll li jkompli jikber b'rata li hija darbtejn aktar mghaggla mill-pagamenti

tal-imghax.

[1-Eurostat-Indikaturi tal-Euro, 22 ta' April 2026.

[1-pozizzjoni fiskali hija definita bhala kejl tal-bidla annwali fil-pozizzjoni bagitarja
sottostanti tal-gvern estiz. Ghandha 1-ghan li tivvaluta 1-impuls ekonomiku li jirrizulta mill-
politiki fiskali, kemm dawk li huma ffinanzjati fil-livell nazzjonali kif ukoll dawk li huma
ffinanzjati mill-bagit tal-UE. Il-pozizzjoni fiskali titkejjel bhala d-differenza bejn (i) it-
tkabbir potenzjali fuq perjodu medju ta' Zmien u (ii) il-bidla fin-nefqa primarja netta mill-
mizuri diskrezzjonali tad-dhul u inkluza n-nefqa ffinanzjata minn appogg (ghotjiet) mhux
ripagabbli mill-Facilita ghall-Irkupru u r-Reziljenza u minn fondi ohra tal-Unjoni.
L-Indikaturi tal-Euro tal-Eurostat, 22 ta' April 2026.

Fugq il-bazi tat-Tbassir tar-Rebbiegha 2026 tal-Kummissjoni, in-nefqa totali fid-difiza tal-
gvern estiz f'Cipru ammontat ghal 1,8 % tal-PDG f1-2025 u hija pprojettata li tkun fl-istess
livell {1-2026.

L-Unjoni tkompli tiffacca riskji ta' interruzzjonijiet fil-provvista tal-energija u volatilita
gholja tal-prezzijiet, aggravati minn tensjonijiet geopolitici li jaffettwaw is-swieq globali
taz-zejt u tal-gass. L-esperjenza mill-krizi tal-energija tal-2022—2023 uriet li mizuri wiesgha
u mhux immirati jinvolvu kostijiet fiskali kbar u huma so¢jalment u ekonomikament
ineffi¢jenti. Minn mindu faqqghet il-gwerra fil-Lvant Nofsani fi Frar 2026, Cipru adotta
mizuri godda ta' politika fiskali biex itaffi I-impatt tal-prezzijiet gholjin tal-energija fuq I-
unitajiet domestici u d-ditti'®. Dawn jinkludu tnaqqis mhux immirat fil-VAT fuq I-elettriku
(sa Marzu 2027) u fid-dazji tas-sisa fuq il-fjuwils (minn April sa Gunju 2026), kif ukoll
sussidji mmirati lejn il-bdiewa (April u Mejju 2026), il-linji tal-ajru (minn Gunju sa
Settembru 2026) u l-industrija tat-turizmu (April 2026). Skont it-Tbassir tar-Rebbiegha 2026
tal-Kummissjoni, il-kost fiskali ta' dawn il-mizuri huwa pprojettat li jammonta ghal madwar
0,1 % tal-PDG f1-2026. Skont l-istimi tal-Kummissjoni, jekk dawn il-mizuri jibqghu fis-sehh
sa tmiem 1-2026, il-kost fiskali taghhom ikun jammonta ghal 0,3 % tal-PDG {1-2026.

Fuq il-bazi tal-kalkoli tal-Kummissjoni, in-nefqa netta f'Cipru kibret b'9,6 % f1-2025 u bi
11,8 % b'mod kumulattiv matul 1-2024 u 1-2025. It-tkabbir tan-nefqa netta f1-2025 huwa
oghla mir-rata massima ta' tkabbir rakkomandata, li jikkorrispondi ghal devjazzjoni ta' 1,3 %
tal-PDG f'termini annwali. Meta jitqiesu 1-2024 u 1-2025 flimkien, ir-rata ta' tkabbir
kumulattiv tan-nefqa netta hija wkoll oghla mir-rata massima ta' tkabbir rakkomandata, li
tikkorrispondi ghal devjazzjoni ta' 1,0 % tal-PDG f'termini kumulattivi. Fl-istess hin, kif
innotat, 1l-pozizzjoni bagitarja ghall-2025 kienet f'surplus, u d-dejn tal-gvern estiz kien

anqgas minn 60 % tal-PDG.

10

Dan jirrifletti s-sitwazzjoni fid-data limitu tat-Tbassir tar-Rebbiegha 2026 tal-Kummissjoni
(4 ta' Mejju 2026).

Fuq il-bazi tal-kalkoli tal-Kummissjoni, in-nefqa netta f'Cipru hija pprojettata li tikber

b'7,4 % 11-2026 u b'20,1 % b'mod kumulattiv matul 1-2024, 1-2025 u 1-2026. It-tkabbir
ipprojettat tan-nefqga netta f1-2026 huwa oghla mir-rata massima ta' tkabbir rakkomandata, li
jikkorrispondi ghal devjazzjoni ta' 0,9 % tal-PDG f'termini annwali. Meta jitqiesu 1-2024, 1-
2025 u 1-2026 flimkien, ir-rata ta' tkabbir kumulattiva tan-nefqa netta hija wkoll ipprojettata
li tkun oghla mir-rata massima ta' tkabbir rakkomandata, li tikkorrispondi ghal devjazzjoni
ta' 1,8 % tal-PDG f'termini kumulattivi. Fl-istess hin, kif innotat, il-pozizzjoni bagitarja
ghall-2026 hija pprojettata li tkun f'surplus, u d-dejn tal-gvern estiz huwa anqas mis-60 %
tal-PDG u huwa pprojettat li jkompli jonqos.

L-involviment sistematiku, sinifikattiv u f'waqtu tal-awtoritajiet lokali u regjonali, is-shab
socjali, is-socjeta ¢ivili u partijiet ikkoncernati rilevanti ohra jibga' essenzjali sabiex tigi
zgurata sjieda wiesgha ghall-implimentazzjoni b'success tal-istrumenti ta' finanzjament tal-

Unjoni, kif ukoll fil-kuntest tas-Semestru Ewropew.

F'Cipru, l-implimentazzjoni tal-programmi ta' politika ta' koezjoni, li jinkludu appogg mill-
Fond Ewropew ghall-Izvilupp Regjonali (FEZR), il-Fond ghal Tranzizzjoni Gusta (JTF), il-
Fond Soc¢jali Ewropew Plus (FSE+) u I-Fond ta' Koezjoni (FK), hija oghla mill-pass medju
fil-livell tal-UE, kemm f'termini tal-ghazla tal-progetti kif ukoll tal-pagamenti. Huwa
importanti li jinzamm il-momentum attwali, filwagqt li jigi massimizzat l-impatt tal-
investimenti fil-prattika. Cipru diga ged jiehu azzjoni fl-ambitu tal-programmi tal-politika ta'
koezjoni tieghu biex jaghti spinta lill-kompetittivita u t-tkabbir. Madankollu, xi ogsma
jistghu jehtiegu tishih ulterjuri fl-implimentazzjoni, inkluz dawk relatati mal-immaniggar
tal-iskart u t-trasport urban pubbliku. Huwa essenzjali li jigi zgurat li I-investimenti I-godda
identifikati minn Cipru fir-riezami ta' nofs it-terminu taghha tal-fondi tal-politika ta'
koezjoni, b'mod partikolari dawk marbuta mal-hames prijoritajiet identifikati fir-Regolament

dwar ir-Riezami ta' Nofs it-Terminu!!, jintuzaw malajr u b'mod effettiv.

11

Ir-Regolament (UE) 2025/1914 tal-Parlament Ewropew u tal-Kunsill tat-

18 ta' Settembru 2025 li jemenda r-Regolamenti (UE) 2021/1058 u (UE) 2021/1056 fir-
rigward ta' mizuri specifici sabiex jigu indirizzati sfidi strategici fil-kuntest tar-riezami ta'
nofs it-terminu.

21

L-ekosistema tar-ricerka u I-innovazzjoni ta' Cipru ghadha kkaratterizzata minn investiment
baxx fir-ricerka u l-izvilupp, valorizzazzjoni dghajfa tal-gharfien, u rabtiet limitati bejn ir-
ricerka u n-negozju. Mil-lat pozittiv, gew adottati inizjattivi ta' finanzjament immirati
permezz tal-RRF u l-politika ta' koezjoni, li jappoggaw lil intraprizi innovattivi u start-ups, u
l-legizlazzjoni dwar il-kumpaniji spin-off giet adottata recentement. Madankollu, ghad
hemm ostakli ewlenin, inkluz in-nuqqas ta' strategija komprensiva fit-tul ghar-ricerka u 1-
innovazzjoni, li jillimitaw il-kummerc¢jalizzazzjoni effettiva tar-rizultati fir-ricerka. L-
espansjoni rapida tas-settur tat-Teknologija tal-Informazzjoni u I-Komunikazzjoni (ICT)
tipprezenta opportunita ghal spillovers fl-ekonomija usa', permezz ta' rabtiet aktar

b'sahhithom ma' ditti domesti¢i u istituzzjonijiet tar-ricerka.

L-acéess ghall-finanzjament mhux bankarju fCipru huwa limitat, u b'hekk jirrestringi 1-
espansjoni tan-negozju, id-diversifikazzjoni u t-tkabbir fil-produttivita. Is-self bankarju
jkompli jiddomina I-finanzjament korporattiv, filwaqt 1i s-swieq kapitali huma
sottozviluppati, b'wiehed mill-aktar livelli baxxi ta' finanzjament ibbazat fuq is-suq fl-
Unjoni. Minkejja li fl-ambitu tal-RRF tnedew xi inzjattivi bhall-Fond ta' Ekwita ta' Cipru
biex jappoggaw finanzjament alternattiv, l-iskala tal-finanzjament mobilizzat ghadha
limitata. B'rizultat ta' dan, bosta ditti, b'mod partikolari dawk godda u innovattivi, jiffaccaw
diffikultajiet biex jaccessaw finanzjament adegwat. Il-livelli ta' litterizmu finanzjarju
ghadhom baxxi meta mqabbla mal-medja tal-UE, u dan jillimita 1-kapacita u I-motivazzjoni
tal-unitajiet domestici biex jinvolvu ruhhom fi strategiji ta' investiment diversifikati. FI-
istess hin, it-tieni pilastru tas-sistema tal-pensjonijiet ghadu sottozviluppat u frammentat
hafna, u jillimita r-rwol tieghu kemm fil-provvista tal-irtirar kif ukoll fil-provvista ta' kapital
fit-tul. It-tishih tal-pensjonijiet tax-xoghol u t-titjib tal-partecipazzjoni tal-unitajiet domestici
fis-swieq kapitali jistghu jappoggaw id-disponibbilta ta' finanzjament fit-tul u
jikkontribwixxu ghal allokazzjoni aktar effi¢jenti tat-tfaddil.

Cipru qged jiffacéa diversi sfidi relatati mal-gafas regolatorju u amministrattiv. Minkejja li
nghata bidu ghal xi passi, ghad hemm ostakli ghall-investiment. Il-progetti ta' infrastruttura
ghadhom qed jiffac¢jaw dewmien minhabba proc¢eduri twal ta' akkwist tal-art, kapacita
amministrattiva limitata u sfidi ta' koordinazzjoni. Filwaqt li gew adottati miZzuri biex
jitnaqqas il-piz amministrattiv u jittejbu s-servizzi ghall-investituri, huma mehtiega aktar
sforzi biex tittejjeb l-effi¢jenza, jigu razzjonalizzati 1-proc¢eduri u titnaqqas il-

frammentazzjoni regolatorja.

(23)

(24)

Cipru ghandu l-potenzjal biex itejjeb il-governanza tal-intraprizi tal-istat (SOEs). Dawn I-
intraprizi ghandhom rwol ¢entrali f'setturi ewlenin tal-ekonomija (ez. I-elettriku, it-
telekomunikazzjoni, I-ilma, il-gestjoni tal-ilma mormi u I-infrastruttura). Madankollu, il-
governanza taghhom ghadha taht l-istandards internazzjonali, bi dghufijiet persistenti fl-
akkontabbilta, fit-trasparenza, fil-proceduri tal-hatra tal-bordijiet u fin-nuqqas ta' politika
¢ara ta' sjieda. Ghalkemm sar titjib favur hatra tal-bordijiet aktar ibbazata fuq il-mertu fejn
jidhlu I-SOEs bl-introduzzjoni ta' Bord Konsultattiv indipendenti, l-implimentazzjoni
effettiva tal-pjan ta' azzjoni adottat recentement dwar il-governanza tal-SOEs tista' tghin
biex jigu indirizzati dawk l-isfidi u tittejjeb il-prestazzjoni tal-SOEs, tigi appoggata 1-
modernizzazzjoni taghhom u jissahhah il-kontribut taghhom ghall-objettivi ta' politika

strategici, fosthom it-tranzizzjoni ekologika u digitali.

Cipru jesperjenza sfidi relatati mal-effi¢jenza tas-sistema tal-gustizzja tieghu, b'hinijiet twal
ghar-rizoluzzjoni tal-kazijiet, livelli baxxi ta' digitalizzazzjoni u dewmien fl-infurzar tas-
sentenzi. L-implimentazzjoni ta' riforma adottata recentement li ghandha 1-ghan i taccellera
r-rizoluzzjoni ta' Certi kazijiet permezz tal-istabbiliment tal-Qorti Marittima u tal-Qorti
Kummerc¢jali, ghadha lura u l-ebda wahda mill-qrati ghadha ma bdiet topera. Il-progress fid-
digitalizzazzjoni tal-processi gudizzjarji inkluz sistema komprensiva tal-kazijiet u
teknologiji digitali tar-registrazzjoni tal-awdjo ghadu limitat, u ghad hemm ostakli fl-

infurzar, 11 huma ta' piz fuq i¢-certezza legali u 1-kundizzjonijiet tal-investiment.

Filwagqt li Cipru ghamel progress fl-avvanz tat-tranzizzjoni tal-energija tieghu, ghad hemm
sfidi sinifikanti. Cipru ghadu jiddependi hafna fuq il-fjuwils fossili, biz-zejt u I-prodotti
petroliferi jammontaw ghal 85,2 % tal-konsum gross tal-energija tieghu f1-2024. Barra minn
hekk, Cipru ghandu wahda mill-akbar dipendenzi fuq l-importazzjoni tal-energija fl-UE
(87,7 % tal-energija grossa disponibbli f1-2024). L-isforzi biex tigi diversifikata l-provvista
tal-energija billi jigi inkluz il-gass naturali fit-tahlita energetika huma mxekkla minn
dewmien amministrattiv persistenti fil-kostruzzjoni ta' terminal ta' importazzjoni tal-gass
naturali likwifikat (LNG) f'Vasilikos. Bl-istess mod, 1-isforzi biex jigu zviluppati
interkonnessjonijiet tal-energija ma' pajjizi girien waqfu hesrem. B'mod partikolari, il-
progett tal-Great Sea Interconnector li ghandu 1-ghan li jtemm l-iZolament fil-qasam tal-
energija ta' Cipru ghadu affettwat minn dewmien. Id-dipendenzi esterni gholjin jaghmlu s-
sorsi tal-energija rinnovabbli kru¢jali mhux biss ghad-dekarbonizzazzjoni tal-ekonomija ta'
Cipru, izda wkoll ghat-titjib tas-sigurta u r-reziljenza tal-energija fid-dawl ta' xokkijiet

esterni tal-energija.

Cipru Zied il-produzzjoni tal-energija rinnovabbli tieghu, ghalkemm huma mehtiega aktar
sforzi biex jigu estizi I-kapacita tal-grilja u I-facilitajiet tal-hzin tal-energija sabiex tigi
ffacilitata l-adozzjoni usa' tal-energija rinnovabbli. [l-kapacita installata ghall-energija solari
u eolika kibret b'mod konsiderevoli f1-2025, u ziedet is-sehem tal-energija rinnovabbli fit-
tahlita tal-elettriku ghal 27,4 %!2. Filwaqt li gew introdotti mizuri biex jigu ffacilitati u
digitalizzati I-processi ghall-hrug tal-permessi, il-konnessjoni ta' impjanti godda tal-energija
rinnovabbli mal-grilja ghadha affettwata minn dewmien sinifikanti. Cipru ma ghandu l-ebda
sistema operazzjonali ta' hzin tal-elettriku minghajr fjuwils fossili. Filwagqt li ged jigu
ppjanati xi progetti fl-ambitu tal-pjan ta' zvilupp tas-sistema ta' trazmissjoni, 1-
implimentazzjoni ghadha fi stadju bikri. L-introduzzjoni ta' skemi ta' rinnovazzjoni tal-
efficjenza energetika ghall-bini, appoggati mill-RRF u mill-politika ta' koezjoni, kompliet
tavvanza, ikkomplementata minn mizuri regolatorji mmirati lejn I-ingranagg tal-
finanzjament privat ghall-effi¢jenza energetika. It-trasport sostenibbli ghadu sfida urgenti,
flimkien ma' dipendenza shiha fuq it-trasport tal-merkanzija bit-triq. Huma mehtiega aktar
sforzi biex jigi zviluppat it-trasport pubbliku, tigi estiza l-infrastruttura tal-iccargjar, u jigu

pprovduti in¢entivi finanzjarji ghall-mobbilta sostenibbli.

Cipru qged jiffacéa sfidi ambjentali sinifikanti u persistenti. L-iskarsezza tal-ilma lahqet livell
kritiku, bl-indikaturi tal-isfruttament tal-ilma helu u tal-produttivita tal-ilma jpoggu lil Cipru
fost dawk bl-aghar prestazzjoni fl-UE. Minkejja l-isforzi fid-desalinazzjoni tal-ilma u fit-
titjib tal-infrastruttura, inkluz fl-ambitu tal-RRF u l-politika ta' koezjoni, I-investimenti fI-
infrastruttura tal-ilma sa issa ma kinux bizzejjed biex jindirizzaw il-vulnerabbiltajiet
sistemici relatati mal-ilma tax-xorb u t-trattament tal-ilma mormi. Bl-istess mod, il-
prestazzjoni tal-immaniggar tal-iskart ghadha lura meta mgabbla mal-miri tal-UE;
perezempju, il-generazzjoni tal-iskart municipali per capita ta' Cipru hija fost l-oghla fl-UE.
Diversi mizuri adottati skont il-Pjan ta' Azzjoni dwar I-Ekonomija Cirkolari tal-2021 u skont
il-politika ta' koezjoni ghandhom fil-mira taghhom it-tnaqqis tal-iskart, it-titjib tas-
separazzjoni tal-iskart u z-zieda fir-riciklagg, ghalkemm il-potenzjal shih taghhom ghad irid
jigi rrealizzat. It-titjib tal-kapacita amministrattiva tal-awtoritajiet lokali u distrettwali huwa
wkoll kru¢jali biex jigu appoggati l-ippjanar u 1-koordinazzjoni tal-investiment fl-

immaniggjar tal-ilma u tal-iskart madwar Cipru.

12

Sors: Pjattaforma ta' Trasparenza ENTSO-E (https://transparency.entsoe.eu/ a¢cessata fid-
09/04/2026).

Cipru ghadu vulnerabbli ghal diversi riskji klimati¢i (perezempju, nirien fis-selvagg,
gharghar, nixfiet u erozjoni kostali), li jheddu li jaghmlu hsara lill-bijodiversita, lir-
reziljenza tas-so¢jeta u lill-ekonomija tal-pajjiz. L-istrategija nazzjonali ta' adattament 2025-
2050 aggornata ghadha pendenti, li ged idewwem it-tehid ta' azzjonijiet kriti¢i. Barra minn
hekk, sistema ta' governanza mtejba inkluza fl-ambitu tal-istrategija nazzjonali tista' ggib
koerenza u effettivita fil-qafas istituzzjonali 1i jirregola I-adattament u r-reziljenza ghat-tibdil
fil-klima, izda l-istabbiliment taghha qed jiffac¢a wkoll dewmien. Azzjonijiet ulterjuri,
inkluz xi whud appoggati mill-politika ta' koezjoni, jiffukaw fuq l-izvilupp ta' infrastruttura
kontra 1-gharghar u 1-gestjoni tar-riskju ta' nirien u dizastri. Madankollu, I-investiment ta'

Cipru ghall-adattament ghat-tibdil fil-klima ma jissodisfax il-htigijiet reali.

Fid-dawl tar-rwol kru¢jali tal-kapital uman fit-tishih tal-kompetittivita u l-awtonomija
strategika tal-Unjoni, fl-2026 il-Kunsill irrakkomanda 1i 1-Istati Membri jiehdu azzjoni biex
jindirizzaw b'mod urgenti l-isfidi strutturali relatati mal-kapital uman fl-ogsma tal-hiliet, I-
edukazzjoni u t-tahrig, li jfixklu I-kompetittivita. Ir-rakkomandazzjonijiet specifici ghall-
pajjiz tal-2026 indirizzati lil Cipru jistghu jikkontribwixxu ghall-implimentazzjoni tar-

Rakkomandazzjoni tal-Kunsill dwar il-kapital uman fl-Unjoni.

Cipru qged jiffacéa diversi sfidi relatati mal-integrazzjoni tan-nisa u tal-persuni b'dizabilita
fis-suq tax-xoghol, kif ukoll fl-indirizzar tal-isparigg fil-hiliet u n-nuqqas ta' haddiema.
Ghalkemm is-suq tax-xoghol f'Cipru ghadu b'sahhtu, appoggat minn tkabbir ekonomiku
robust, fejn ir-rata tal-impjieg qabzet il-mira nazzjonali ghall-2030 u 1-qghad ged ikompli
jongqos, il-mizuri ta' attivazzjoni mmirati u I-politiki attivi tas-suq tax-xoghol ghadhom
limitati fil-kopertura u l-effettivita, b'mod partikolari ghan-nisa u I-gruppi vulnerabbli. Barra
minn hekk, il-kapacita tas-Servizz Pubbliku tal-Impjiegi ghadha limitata u tibbenefika minn
monitoragg, evalwazzjoni u sensibilizzazzjoni proattivi aktar b'sahhithom, appoggati minn

sistemi tal-IT aggornati.

Cipru jista' jkompli jsahhah l-impjiegi ta' kwalitd. Minkejja qghad baxx u suq tax-xoghol
dinamiku, il-kundizzjonijiet tax-xoghol, b'mod partikolari sighat twal ta' xoghol u sehem
relattivament gholi ta' impjiegi b'pagi baxxi meta mgabbla mal-medja tal-UE, ghadhom ta'
thassib, u jaffettwaw lin-nisa b'mod sproporzjonat. L-impatt tal-paternita fuq I-eziti tal-
impjiegi tan-nisa, flimkien ma' access limitat ghal servizzi ta' kura affordabbli u ta' kwalita,
jillimita I-progressjoni tal-karriera u jikkontribwixxi ghad-differenzi fil-pagi u fil-
pensjonijiet bejn il-generi. Filwaqt li inizjattivi ta' politika recenti, inkluz in¢entivi ghar-
reklutagg u mizuri li jippromwovu arrangamenti tax-xoghol flessibbli, huma passi fid-
direzzjoni t-tajba, l-implimentazzjoni effettiva taghhom, flimkien mal-appogg ghat-
tranzizzjonijiet lejn impjiegi ta' kwalita oghla, access imtejjeb ghat-tahrig f'setturi
b'domanda gholja u servizzi ta' kura estizi, jistghu jghinu biex tissahhah l-partecipazzjoni

tan-nisa fis-suq tax-xoghol u I-kwalita tal-impjiegi.

Cipru qed jiffacéa sfidi relatati mat-tishih tal-edukazzjoni u t-tahrig vokazzjonali, il-
parte¢ipazzjoni baxxa fl-ogsma STEM u l-prestazzjoni dghajfa fil-forniment ta' hiliet bazici.
Dan jikkontribwixxi ghal spariggi persistenti fil-hiliet u fnuqqas ta' haddiema, inkluz
f'setturi ewlenin ghat-tranzizzjonijiet ekologici u digitali. Il-parte¢ipazzjoni fl-edukazzjoni u
1-kura bikrija tat-tfal Zdiedet fl-ambitu tal-mizuri tal-RRF, izda ghadha baxxa aktar mill-mira
tal-UE, u tillimita kemm I-izvilupp tal-hiliet bikrija kif ukoll il-partecipazzjoni fis-suq tax-
xoghol, filwagqt i 1-edukazzjoni inkluziva ghadha qed tiffacca sfidi sinifikanti, bl-istudenti
zghazagh b'dizabilita u bi bZzonnijiet edukattivi spec¢jali ghadhom qged jiffac¢jaw ostakli

ghall-partecipazzjoni effettiva fl-edukazzjoni generali.

Cipru ghandu lok ghal titjib f'diversi sistemi ta' protezzjoni so¢jali tieghu. Filwagqt li tkabbir
ekonomiku b'sahhtu ghen biex jitnaqqas il-fagar b'mod generali, ir-riskji tal-fagar ghall-
persuni akbar fl-eta ghadhom ferm oghla mill-medja tal-UE minhabba introjtu inadegwat
mill-pensjonijiet, b'mod partikolari ghal dawk b'introjtu baxx matul il-hajja tax-xoghol
taghhom. Fl-istess hin, minkejja l-passi li ttiehdu, in-nuqqas ta' sistema ta' kura fit-tul
komprensiva, iffinanzjata b'mod adegwat u integrata, flimkien ma' nuqqas ta' persunal u
servizzi limitati bbazati fid-dar u fil-komunita, jillimita l-ac¢ess u jxekkel id-
deistituzzjonalizzazzjoni. II-faqar energetiku ghadu ta' thassib minkejja xi mizuri mmirati, u
dan jirrifletti kopertura limitata u n-nuqqas ta' monitoragg sistematiku. Barra minn hekk,
nuqqas ta' akkomodazzjoni so¢jali, flimkien ma' rati gholjin ta' arretrati relatati mal-
akkomodazzjoni, ghadu ta' piz fuq l-unitajiet domesti¢i vulnerabbli, minkejja I-iskemi ta'

appogg recenti u z-zidiet ippjanati fil-provvista tal-akkomodazzjoni.

Fid-dawl tar-rabtiet mill-qrib bejn l-ekonomiji tal-Istati Membri taz-zona tal-euro u I-
kontribut kollettiv taghhom ghall-funzjonament tal-unjoni ekonomika u monetarja, f1-2026
il-Kunsill irrakkomanda 1i 1-Istati Membri taz-zona tal-euro jiehdu azzjoni, fosthom permezz
tal-RRPs taghhom, biex jimplimentaw ir-Rakkomandazzjoni tal-2026 dwar il-politika
ekonomika taz-zona tal-euro. Ghal Cipru, ir-rakkomandazzjoni (1) tghin fl-implimentazzjoni
tal-ewwel, it-tieni u t-tielet rakkomandazzjoni dwar iz-zZona tal-euro, ir-rakkomandazzjoni
(2) tghin fl-implimentazzjoni tar-raba' rakkomandazzjoni dwar iz-zona tal-euro, ir-
rakkomandazzjoni (3) tghin fl-implimentazzjoni tas-seba’, id-disa' u 1-hdax-il
rakkomandazzjoni dwar iz-Zona tal-euro, ir-rakkomandazzjoni (4) tghin fl-implimentazzjoni
tas-seba' rakkomandazzjoni dwar iz-Zzona tal-euro u r-rakkomandazzjoni (5) u tghin fl-

implimentazzjoni tal-hames rakkomandazzjoni dwar iz-Zona tal-euro.

B'DAN JIRRAKKOMANDA li Cipru jiehu azzjoni f1-2026 u f1-2027 biex:

1.

Filwaqt li jirrikonoxxi surplus tal-gvern estiz f'Cipru, jizgura li n-nefqa netta tirrispetta r-rati
massimi ta' tkabbir rakkomandati mill-Kunsill fil-21 ta' Jannar 2025 minhabba d-devjazzjoni
materjali rregistrata sal-2025 u dik ipprojettata ghall-2026 mill-Kummissjoni fir-rigward tal-
limitu massimu tan-nefqa netta rakkomandat. Isahhah 1-infiq u I-prontezza generali fid-difiza
u s-sigurta, filwaqt li jizgura s-sostenibbilta tad-dejn u I-effi¢jenza fl-infiq, kif ukoll 1-
adattament gradwali tal-bagit biex issostni nfiq strutturalment oghla fid-difiza. Jizgura li I-
mizuri li jittiehdu biex jittaffa I-impatt taz-zieda fil-prezzijiet tal-energija jkunu temporanji,
immirati lejn il-protezzjoni tal-unitajiet domestic¢i vulnerabbli jew lejn l-indirizzar tal-htigijiet
tad-ditti intensivi fl-energija, jippreservaw l-in¢entivi ghall-iffrankar tal-energija u jizguraw li

1-kost fiskali taghhom ikun kompatibbli mal-impenji skont il-qafas fiskali tal-UE.

Jizgura I-kontinwita tar-riformi u l-investimenti implimentati fil-qafas tal-Facilita ghall-
Irkupru u r-Reziljenza. Isostni I-momentum tal-implimentazzjoni fil-qafas tal-programmi tal-
politika ta' koezjoni filwagqt li jibni, fejn xieraq, fuq ir-riallokazzjoni ghal prijoritajiet
strategici u flessibbiltajiet magbula fil-kuntest tar-riezami ta' nofs it-terminu tal-qafas tal-

politika ta' koezjoni.

Isahhah ir-ricerka u I-innovazzjoni billi jrawwem l-investiment pubbliku u privat fir-R&Z,
itejjeb is-sinergiji bejn ir-ricerka u n-negozju, u jadotta strategija fit-tul ghar-ricerka u 1-
innovazzjoni b'indikaturi u finanzjament pluriennali. Jiffacilita d-diversifikazzjoni tal-
ekonomija billi jtejjeb l-access ghal prodotti ta' tfaddil alternattivi u strumenti tas-suq kapitali,
isahhah is-sistema tal-pensjonijiet supplimentari u jzid il-litterizmu finanzjarju. Jissimplifika
r-regolamentazzjoni u jnaqqas il-piz amministrattiv. Itejjeb il-governanza tal-intraprizi tal-
istat permezz ta' mizuri biex ikompli jtejjeb in-nomina tal-bordijiet ibbazata fuq il-mertu, kif
ukoll permezz ta' politika tas-sjieda u gestjoni bbazata fuq il-prestazzjoni. Itejjeb l-effi¢jenza

tas-sistema gudizzjarja inkluz billi tkompli tiddigitalizza 1-flussi tax-xoghol gudizzjarji.

11125/26 15

ECOFIN 1A/LIFE 4 MT



4.  Inaqqas id-dipendenza generali fuq il-fjuwils fossili u jkompli jiddiversifika l-provvista tal-
energija, b'mod partikolari billi jizviluppa interkonnessjonijiet tal-energija ma' pajjizi girien,
izid il-finanzjament ghall-effi¢jenza energetika, jaggorna 1-grilja tal-elettriku u 1-facilitajiet
tal-hzin tal-energija, u jespandi I-mobbilta sostenibbli u t-trasport pubbliku. Itejjeb I-
immaniggar tal-ilma, tal-ilma mormi u tal-iskart billi jzid l-investimenti fl-infrastruttura, izid
il-kapacita amministrattiva tal-awtoritajiet lokali, jippromwovi prattiki sostenibbli tal-uzu tal-
ilma, u jtejjeb il-gbir separat tal-iskart munic¢ipali u tal-iskart mill-imballagg. Itejjeb il-qafas

istituzzjonali li jirregola 1-adattament ghat-tibdil fil-klima.

5. Jindirizza n-nuqqas ta' haddiema u jippromwovi l-kwalita tal-impjiegi billi jsahhah il-
parte¢ipazzjoni ta' gruppi vulnerabbli fis-suq tax-xoghol, izid aktar il-kapacita u l-attraenza
tal-edukazzjoni u t-tahrig vokazzjonali, jippromwovi l-apprendiment ghall-adulti, isahhah il-
kapacita tas-Servizz Pubbliku tal-Impjiegi u jsahhah il-politiki attivi tas-suq tax-xoghol.
Ikompli jzid il-partec¢ipazzjoni fl-edukazzjoni u I-kura bikrija tat-tfal, itejjeb il-hiliet bazi¢i, u
jzid il-parte¢ipazzjoni tal-istudenti fl-ogsma tax-xjenza, it-teknologija, l-inginerija u 1-
matematika (STEM). Jespandi d-disponibbilta u 1-kopertura tas-servizzi tal-kura fit-tul,
iwessa' I-eligibbilta, u jnaqqas il-pagamenti gholjin mill-but. Itejjeb il-protezzjoni soc¢jali
ghall-gruppi vulnerabbli billi jipprovdi appogg immirat lill-unitajiet domestici foqra fl-

energija, jizgura pensjonijiet minimi adegwati u jzid id-disponibbilta tal-akkomodazzjoni

soc¢jali affordabbli.
Maghmul fi Brussell,
Ghall-Kunsill
1l-President
11125/26 16

ECOFIN 1A/LIFE 4 MT



		2026-07-08T12:46:41+0000
	 Guarantee of Integrity and Authenticity


	



